
Aalisarnermut Piniarnermullu Naalakkersuisogarfimmut 22. nov. 2023

Kangerlussuarmi umimmaat pillugit saaffiginnissummut akis-
sut

Pinngortitaleriffik APN-ip saaffiginnissutaanik ullog 9.oktober 2023 tigusagarpoq (e-mail ID
nr.: 23547351 aamma 23638736, Pinngortitaleriffik tuluttut ulloq 27. oktober 2023 akis-
suteqarpoq), Maniitsumi uumasoqatigiinnut tunngatillugu ima innersuussuteqassaagut.

Maniitsumi umimmaat uumasoqatigiit (Kangerlussuarmi uumasoqatigiit kujasinneru-
sortaaniittut) 2018-imi kingullermik kisinneqarput (Pinngortitaleriffiup Teknikkikkut Nalu-
naarutaa nr. 119 2022-imeersoq suliaa takuuk). Kisitsisitigut paasissutissat 2018-imeersut
kiisalu piniartut nalunaarutigisimasaat APN-ip uppernarsarsimasai maannakkut innersuussi-
nermut tunngaviupput.

Pinngortitaleriffik mianersortumik tunngaveqarluni imaaliortogarsinnaaneranik naliliivoq:

1. Umimmannik arnavissanik ikilisaaneq piniarnerluunniit inerteqqutigi-
negassasod. Tamannalu pissaag umimmannik angutivissanik amerlane-
rusunik piniartitsisoganngikkaluarluni.

2. Umimmaat sumiiffinni taakkunani marlunni imminnut ganillutik uumasu-
usut Teknikkikkut Nalunaarut nr. 119 naapertorlugu (takussutissiaq 14
aamma ilanngussaq 8, takussutissiaq 43 takukkit, sumiiffiit taakku piniarfik
2 aamma 4 tamakkeqqgavaat) akornusersornaveersaarnerisigut. Sumiffinni
taakkunani ataatsimi tamaniluunniit ikilisaaneq piniarnerluunniit inerteqquti-
galugit taamaaliortogarsinnaavoq. Umimmaat ukiukkut 700 meterinit appa-
sinnerusumiittut 2018-imi takukulanegarsimapput. Sumiiffiit taama qutsit-
sigisumiittut neriniarnermut pitsaalluinnartuupput, taamaanneralu umim-
maat arnavissat timikkut pisinnaasaannut ajorseriartitsisinnaanerannut
ganillisaataavoq. Ikinnerusunik piaggiortogarneranik kingunegartitsin-
naagami, tassa imaappoq piagqat ikiliartorsinnaammata. Sumiiffinni taak-
kunani, ataatsimi tamaniluunniit, killilimmik piniarnermi (angallannerlu)
(matumani piniarfik 4 pingaarnersiuinermi pingaarnerpaavoq) nuna pukkit-
soq ilanngunnegartariagarpoq, umimmaat nerisassarsiornerannut
tamanna pitsaanerussammat.



Maniitsumi uumasoqatigiit 18906-iussangatinneqgartut amerlanerpaartaat 2018-imi taku-
neqartut 700 meterinik qutsitsigisumiipput. Piaggat amerlassusaat 18 %-iinnaagaluartut
uumasogatigiit amerliartorsinnaapput (arriitsuaggamilli pisussaavoq), tamannali qulakkeer-
lugu naliliffigineqarsinnaanngilag. Umimmaat piaggat amerlassusaasa qaffariarsinnaanerat
ilimanaategartoq nalunaarummi allassimavoq, tamannalu pisinnaavoq umimmaat arnavissat
naartunerminni piffissami kingullermi nunami pukkitsumi akornusersornegarnatik ivikkanik
nerinissamut periarfissagassappata. Umimmaat taama amerlatigisut taama qutsitsigisumiit-
tut takunegarnerannut sumiiffimmi tassani motoorillit angallanerannut attuumassuteqaru-
narpog. Sumiiffiit qutsissumiittut umimmaat takuneqarfiat tikinnegajuingajattumiipput
motoorilinnik angallattunit inuillu illuliorfigisaannit ungasillutik, tamanna nalunaarummi al-
laaserinegarpogq.

Umimmanniarnerup 84 %-ia (inuussutissarsiutigalugu aamma sunngiffimmi pinialuttartut),
tassani aamma tammaijuitsussarsiniartartut giviunillu tunisassiortartut ilanngunnegarput,
Maniitsumi uumasogatigiinnik tunngaveqgarpoq, taakkulu umimmaat sumiiffinni ukiukkut ag-
guataarneqarnerannut sunniutegarsimassangatinneqarput.

Paasissutissanik sukumiinerusunik pissarsinissamut kissaateqarto-gass-
appat attavigisinnaavatsigut.

